
śrīḥ

śrīmatē rāmānujāya namaḥ

Á Á śrī bālakṛṣṇāṣṭakam Á Á
līlayā kucēlamaulipālitaṃ kṛpākaraṃ

nīlalīlamindranīlanīlakāntimōhanam Á
bālanīlacārukōmalālakaṃ vilāsagō -

pālabālacāracōra bālakṛṣṇamāśrayē Á Á 1 Á Á

indukundamandahāsamindirādharādharaṃ
nandagōpanandanaṃ sanandanādivanditam Á

nandagōdhanaṃ surārimardanaṃ samastagō -
pālabālacāracōra bālakṛṣṇamāśrayē Á Á 2 Á Á

vārihārahīracārukīrtitaṃ virājitaṃ
dvārakāvihāramambujādisūryalōcanam Á

bhūrimērudhīramādikāraṇaṃ susēvyagō -
pālabālacāracōra bālakṛṣṇamāśrayē Á Á 3 Á Á

śēṣabhōgaśāyinaṃ viśēṣabhūṣaṇōjjvalaṃ
ghōṣamānakiṅkiṇiṃ vibhīṣaṇādipōṣaṇam Á

śōṣaṇākṛtāmbudhiṃ vibhīṣaṇārcitāṅghrigō -
pālabālacāracōra bālakṛṣṇamāśrayē Á Á 4 Á Á

paṇḍitākhilastutaṃ supuṇḍarīkabhāsvaraṃ
kuṇḍalaprabhāsamānatuṇḍagaṇḍamaṇḍalam Á

puṇḍarīkasannutaṃ jagannutaṃ manōjñagō -
pālabālacāracōra bālakṛṣṇamāśrayē Á Á 5 Á Á



śrī bālakṛṣṇāṣṭakam

āñjanēyamukhyapālavānarēndrakṛntanaṃ
kuñjarāribhañjanaṃ nirañjanaṃ śubhākaram Á

mañjukañjapatranētrarājitaṃ virājigō -
pālabālacāracōra bālakṛṣṇamāśrayē Á Á 6 Á Á

rāmaṇīyayajñadhāma bhāminīvarapradaṃ
sanmanōharaṃ guṇābhirāmamunnataṃ gurum Á

sāmagānavēṇunādalōlamajjitātmagō -
pālabālacāracōra bālakṛṣṇamāśrayē Á Á 7 Á Á

raṅgadindirāṅgamaṅgalāṅgaśauryabhāsadā
saṅgadāsurōttamāṅgabhaṅgakapradāyakam Á

tuṅgavairavābhirāmamaṅgalāmṛtātmagō -
pālabālacāracōra bālakṛṣṇamāśrayē Á Á 8 Á Á

bālakṛṣṇapuṇyanāmalālitaṃ śubhāṣṭakaṃ
yē paṭhanti sāttvikōttamā sadā mudācyutam Á

rājamānaputrasampadādiśōbhanāni tē
sādhayanti viṣṇulōkamavyayaṃ narāśca tē Á Á 9 Á Á

Á Á iti śrī bālakṛṣṇāṣṭaṃ samāptam Á Á

